
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2022  ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի անհրաժեշտությունը (նպատակը).
Իրավական ակտը կնպաստի Հայ-ռուսական համագործակցության ընդլայնում, բարձրագույն  և հետբուհական կրթության ոլորտում երկու երկրների առաջատար հաստատությունների միջև հաջողված փորձի փոխանակմանը, միջին մասնագիտական կրթության ոլորտում երկկողմ համագործակցության նոր հեռանկարների զարգացմանը և գիտության ոլորտում համատեղ ծրագրերի իրականացմանը:

Ընթացիկ իրավիճակը և խնդիրները.
Ռուսաստանի Դաշնության գիտության և բարձրագույն կրթության նախարարության կողմից 2023 թվականի ապրիլի 7-ի հմ МИ-12-836 գրությամբ  ստացվել է առաջարկ  ՀՀ-ում անցկացնել Հայ-ռուսական գիտակրթական ֆորումը (այսուհետ՝ Ֆորում)։ Ֆորումի անցկացումը քննարկվել է ՀՀ  կրթության, գիտության, մշակույթի և սպորտի նախարարության ղեկավարության կողմից և կարևորվել է, քանի որ այն կնպաստի հայ-ռուսական համագործակցության ընդլայնմանը, բարձրագույն  և հետբուհական կրթության ոլորտում երկու երկրների առաջատար հաստատությունների միջև հաջողված փորձի փոխանակմանը, միջին մասնագիտական կրթության ոլորտում երկկողմ համագործակցության նոր հեռանկարների զարգացմանը և գիտության ոլորտում համատեղ ծրագրերի իրականացմանը:
Ֆորումի անցկացումը ամրագրված է Հայաստանի Հանրապետության և Ռուսաստանի Դաշնության միջև տնտեսական համագործակցության միջկառավարական հանձնաժողովի 21-րդ նիստի արձանագրությամբ:
2023 թվականի հունիսի 13-ից 14-ը կայանալիք  Ֆորումին ակնկալվում է շուրջ 200 հոգու մասնակցություն (100-ական մասնակից յուրաքանչյուր կողմից)։ Հավուր պատշաճի կազմակերպելու նպատակով որոշում է կայացվել Ֆորումին ներգրավվել «Երևանի պետական համալսարան» հիմնադրամը, Մ. Վ. Լոմոնոսովի անվան Մոսկվայի պետական համալսարանի» երևանյան մասնաճյուղը և Հայ-ռուսական համալսարանը: 
Միաժամանակ, հաշվի առնելով, որ ռուսաստանյան կազմի համանախագահող է հանդիսանում Ռուսաստանի ռեկտորների միության նախագահ, Մ. Վ. Լոմոնոսովի անվան Մոսկվայի պետական համալսարանի ռեկտոր, ՌԳԱ ակադեմիկոս Սադովնիչի Վիկտոր Անտոնովիչը, որոշում է կայացվել հայկական կողմի համանախագահ նշանակել Հայաստանի Հանրապետության ռեկտորների խորհրդի նախագահ, «Երևանի պետական համալսարան» հիմնադրամի ռեկտոր, պրոֆեսոր Հովհաննես Հովհաննիսյանին և միջոցառման ամփոփումը կազմակերպել ԵՊՀ-ում:

· հայ-ռուսական աշխատանքային խմբի նիստ՝ ՀՀ-ում համատեղ հանրակրթական հաստատությունների ստեղծման հայեցակարգի քննարկման նպատակով,
· երկկողմ բանակցություններ և խորհրդակցություններ՝ Հայաստանի և Ռուսաստանի բուհերի ռեկտորների աշխատանքային փոխգործակցության, երկկողմ նախագծերի քննարկման նպատակով,
· Հայաստանի Գիտությունների ազգային ակադեմիայի և Ռուսաստանի գիտությունների ակադեմիայի երիտասարդ գիտնականների խորհրդի նիստ: 
Ստորագրվելու են մի շարք երկկողմ համաձայնագրեր, ակնկալվում է բարձրաստիճան հյուրերի մասնակցություն (Ռուսաստանի Դաշնության գիտության և բարձրագույն կրթության նախարար, Ռուսաստանի Դաշնության լուսավորության նախարար, Ռուսաստանի ռեկտորների միության նախագահ, Մ. Վ. Լոմոնոսովի անվան Մոսկվայի պետական համալսարանի ռեկտոր, "Սիրիուս" կրթական կենտրոնի ղեկավար, Ռուսաստանի կրթության ակադեմիայի նախագահ):
Ֆորումի ընթացքում նախատեսվում է քննարկել՝ 
1. «Գիտության ոլորտում համագործակցության գերակա ուղղությունները», մասնավորապես՝
· միջառարկայական գիտական ​​նախագծերի ձևավորման հեռանկարները,
· երիտասարդական լաբորատորիաները որպես գիտության և արտադրության ճանապարհը (Ռուսաստանի կրթության և գիտության նախարարության երիտասարդական լաբորատորիաների նախագծի ներկայացում),
· սննդի անվտանգությունը (ագրոբիոտեխնոլոգիա),
· գիտակրթական ցանցերի և ծառայությունների ոլորտում համագործակցության զարգացումը (Ռուսաստանի գիտությունների ակադեմիայի միջգերատեսչական գերհամակարգչային կենտրոն):
2. «Ռուսաստանի և Հայաստանի փորձը շարունակական կրթության համակարգի ձևավորման գործում», մասնավորապես՝ 
· կրթությունը՝ որպես պետության և հասարակության կայուն զարգացման գործոն,
· հայկական և ռուսական համալսարանների հաջողված պրակտիկաներ,
· հայկական և ռուսական համալսարանների ցանցային փոխգործակցության հեռանկարները (այդ թվում՝ Եվրասիական ցանցային համալսարանի գործունեության ձևաչափով):
3. «Միջին մասնագիտական կրթության համակարգի զարգացում. երկկողմ համագործակցության նոր հնարավորություններ», մասնավորապես՝
· Հայաստանի և Ռուսաստանի միջին մասնագիտական կրթության զարգացման հիմնական ուղղությունները,
· կադրերի պատրաստում ՝ կրեատիվ արդյունաբերության համար:

  Կարգավորման նպատակը և բնույթը.
2023 թվականի հունիսի 13-ից 14-ը Երևանում կայանալիք հայ-ռուսական գիտակրթական ֆորումի կազմակերպման և անցկացման նպատակով նախարարությունն առաջարկում է ՀՀ կառավարության 2022 թվականի դեկտեմբերի 29-ի N 2111-Ն որոշման մեջ ՀՀ ԿԳՄՍ նախարարության ընդհանուր հատկացումներից, մասնավորապես՝ 1193 «Համընդհանուր ներառական կրթության համակարգի ներդրում ծրագրի 11001 «Մանկավարժահոգեբանական աջակցության ծառայություններ և  կրթության առանձնահատուկ պայմանների կարիք ունեցող երեխաների կրթության կազմակերպմանն օժանդակող միջոցառումներ միջոցառման շրջանակում՝ ոչ ֆինանսական թվի փոփոխությամբ պայմանավորված, 22,680.0 հազար դրամի չափով կատարել վերաբաշխում, որի նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի լինի և տրամադրել «Երևանի պետական համալսարան» հիմնադրամին հավուր պատշաճի կազմակերպելու հայ-ռուսական գիտակրթական ֆորումը։

Նախագծի մշակման գործընթացում ներգրավված ինստիտուտները և անձինք.
     ՀՀ կրթության, գիտության, մշակույթի և սպորտի նախարարության,  աշխատակիցները: 

  Իրավական ակտի կիրարկման դեպքում ակնկալվող արդյունքը.
Բարձրագույն  և հետբուհական կրթության ոլորտում երկու երկրների առաջատար հաստատությունների միջև հաջողված փորձի փոխանակում, միջին մասնագիտական կրթության ոլորտում երկկողմ համագործակցության նոր հեռանկարների զարգացում և գիտության ոլորտում համատեղ ծրագրերի իրականացում:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:      
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
 Ֆորումի անցկացման համար հիմք է հանդիսանում՝
· «Հայաստանի Հանրապետության կրթության մինչև 2030 թվականի զարգացման պետական ծրագիրը հաստատելու մասին» օրենքի հավելվածի 83-րդ կետը,
· ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N1902-Լ որոշմամբ հաստատված հավելված N 1 «Արտաքին գործերի նախարարություն» բաժնի 4-րդ կետի 4.1 ենթակետ, «Կրթության, գիտության, մշակույթի և սպորտի նախարարության բաժնի» 23-րդ կետը,
· Հայաստանի Հանրապետության և Ռուսաստանի Դաշնության միջև տնտեսական համագործակցության միջկառավարական հանձնաժողովի 21-րդ նիստի արձանագրության 11-րդ բաժնի 11.3 կետի 5-րդ պարբերությունը: 
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

 Այլ տեղեկություններ.
     Չկան:





